
ЖИСМОНИЙ ТАРБИЯ ВА СПОРТ

JISMONIY TARBIYA DARSLARINI TASHKIL ETISHDA TA’LIM USLUBLARINING 
AHAMIYATI

Sadikov Xayitboy Soatovich
Urganch davlat universiteti talabasi

Annotatsiya: Ushbu tezisda umumta’lim maktablarida jismoniy tarbiya darslarini tashkil etish 
uslubiyatlari haqida so‘z boradi.

Kalit so’zlar: dars jarayonlari, o‘quvchi, ta’lim metodi, jismoniy mashqalar, mashg‘ulotlar.

Har qanday alohida jamoa bilan ishlashda jismoniy mashqlar mashg‘ulotini tashkil etish 
asosini bilish zarur. To‘g‘ri tashkil etilgan mashg‘ulot butun jismoniy tarbiya jarayonining 
samaradorligini oshiradi, mustaqil ish ko‘rish, ijod qilish, qo‘pol xatolarga yo‘l qo‘ymaslik va 
ishda ko‘zbo‘yamachilikni yo‘qotish imkonini beradi. Mazmuni jihatdan har bir bo‘lgan, uzoq 
muddatli jismoniy tarbiya jarayoni, tashkil etilgan jismoniy tarbiya mashg‘ulotlari sistemasi 
asosida vujudga keladi. Qo‘yilgan vazifalar, aniq mazmun, o‘quv tarbiyaviy ishlarning manbasi 
va metodlari asosida uning har xil tashkiliy formalaridan foydalaniladi. 

Jismoniy tarbiya bo‘yicha mashg‘ulotlar muntazam tashkil etilishning asosiy shakli asoslangan 
holda jismoniy tarbiya darsi hisoblanadi. Jismoniy tarbiya darslari muntazam dars jadvaliga 
qo‘yilishi, uzoq muddat dastur asosida ishlab chiqilgan o‘quv rejasi asosida o‘qituvchi tomonidan 
o‘tkazilishi bilan farqlanadi. Darslar muntazam mashg‘ulotlarning tashkil etilish, umumiy jismoniy 
tarbiyada, professional jismoniy tayyorgarlikda va sport mutaxassisligida tejamli va samarali usul 
hisoblanadi. Jismoniy tarbiyaning darsdan tashqari shakllari darsning butun tipik belgilariga ega 
bo‘lmaydi. Bu mashg‘ulotlar epizodli, bir tomonlama, masalan sayohat, sayr, o‘yin sifatidagi 
jismoniy tarbiya ko‘ngil ochish o‘yinlari hamda muntazamli, ertalabki gimnastika mashqlar, 
gigienik sayr va boshqalar; ular yakka tartibda va guruhiy bo‘lishi mumkin. Ko‘pgina bu ish 
turlari darsni to‘ldiradi va yordamchi rolini o‘ynaydi. Lekin ular ma'lum aholi sonining jismoniy 
tarbiyaga bo‘lgan talabni to‘liq taxminlab mustaqil ahamiyatga ega bo‘lishi mumkin. 

Jismoniy tarbiya darsi bir biri bilan o‘zaro bog‘liq bo‘lgan tomonlari mazmun va tarkibini 
farqlash qabul qilingan. Jismoniy tarbiya darsining mazmuni dars mashg‘ulotining sifatini 
aniqlovchi to‘rtta asosiy element birligi tasvirlaydi. Bu elementlar bir biri bilan o‘zaro bog‘langan 
bo‘lib, dars mazmunining quyidagi xarakterli tomonlarini tasvirlaydi.

1.Jismoniy mashqlar darsiga kiritilgan tarkib. Odatda ularning yig‘indisi darsning butun 
mazmuni sifatida qaraladi. Biroq bunday tushunishlik bir tomonlama bo‘lib qoladi, chunki 
mashqlar o‘z holida shug‘ullanuvchilarning amaliy faoliyat predmeti bo‘lib tarbiya, ta'lim va 
sog‘lomlashtirish vazifalari bilan shartlangan. Mashqlar tarkibi - bu faqat dars mazmunining 
predmetli umumlashtirilganligi, butun bir mazmunning birdan bir umumiy tomoni.

2.Shug‘ullanuvchilar faoliyatining mazmuni, taklif qilinadigan mashqlarning bajarilishi bilan 
bog‘liq. Dars mazmunining bu tomoni shug‘ullanuvchilarning jismoniy faoliyatlari va har xil 
intellektual tomonlariga bog‘liq bo‘lib bunga: pedagogning tinglashi, ko‘rsatilayotgan mashqlarni 
kuzatish, o‘rganilganlarini xotiralash, bajariladigan harakatni ongli tasavvurda jonlashtirish, ularni 
so‘zsiz bajarish, o‘z harakatlarini nazorat qilish va baholash, vujudga keladigan masalalarni pedagog 
bilan bilan birga muhokama qilish, o‘z holatini kuzatish, his-tuyg‘u jo‘shqinlikni vujudga kelishi 
boshqarishlar. Shug‘ullanuvchilarning butun faoliyatlari, qo‘yilgan vazifalar va mashg‘ulotning 
predmetli mazmuni doirasida darsning asosiy mazmun tomoni hisoblanadi.

3. Pedagog faoliyatining mazmuni quyidagilardan tarkib topadi: o‘quv vazifalarni qo‘yish va 
tushuntirish, konkret vazifalarni aniqlash va ularning bajarilishi tashkil etish, shug‘ullanuvchilarni 
uzluksiz kuzatish, ular faoliyatini tahlil qilish, bajarishini baholash, yukni boshqarish hamda 
shug‘ullanuvchilar intizomini taktik yo‘naltirish, ular orasidaga o‘zaro muomalani yaxshilashlar. 

Pedagogning rahbarlik faoliyati shug‘ullanuvchilar faoliyatida yo‘naltiruvchi, nazorat qiluvchi va 
rag‘batlantiruvchi rolni o‘ynaydi.

Jismoniy tarbiya tadbirlarini tashkil etishda o’quvchilarning yosh, jins va jismoniy tayyorgarlik 
darajalari hisobga olinadi. Jismoniy tarbiya va sport mashg‘ulotlarida o‘qituvchilar va murabbiylar 
barcha o’quvchilarni jismoniy harakatlarga to‘liq jalb etishlari kerak. Mashg‘ulotlar jarayonlarida 
jismoniy tarbiyadan ta'limning zamonaviy uslublari va tamoyillaridan keng foydalanish maqsadga 
muvofiqdir. Ta'lim uslublaridan jismoniy tarbiyada og‘zakililik, amaliy, ko‘rgazmalilik, o‘yin 
va musobaqa uslublari asosiy o‘rin tutadi. Jismoniy tarbiyada og‘zakililik uslubidan jismoniy 
mashqlar va harakatlar bo‘yicha og‘zaki tushuntirish, suhbat, anketa, savol javob, fikr bildirish 
usullaridan foydalaniladi. Shuningdek jismoniy tarbiya o‘qituvchilari va sport murabbiylari 
o‘zlarida va shug‘ullanuvchilarda buyruq bera olish malakalarini shakllantirib boradilar.

Amaliy uslubda jismoniy tarbiya o‘qituvchilari jismoniy mashqlar va jismoniy harakatlarni 
talabalarga amalda bajarib ko‘rsatadilar. O’quvchilar jismoniy harakatlarni takrorlab bajaradilar. 
Amaliy bajarish jarayonlarida talabalarda jismoniy harakatlar malaka va ko‘nikmalari shakllanib 
boradi. Mashqlar va harakatlarni bajarishda sodir bo‘ladigan xatolar va kamchiliklarni bartaraf 
etish bo‘yicha o‘qituvchilar uslubiy tavsiyalar va ko‘rsatmalar berib boradilar.

Foydalanilgan adabiyotlar
1. Mirziyoyev Sh.M. Erkin va farovon, demokratik O’zbekiston davlatini birgalikda barpo 

etamiz. T.: O‘zbekiston. 2017.
2. Normurodov A.N.. Jismoniy tarbiya (o’quv qo’llanma). T.: 2012.
3. Umumiy va sport fiziologiyasidan amaliy mashg’ulotlar. T.: «O’qituvchi». 2010.

ZAMONAVIY JISMONIY TAYYORGARLIK VA UMUMRIVOJLANTIRUVCHI 
MASHQLAR

Sadikov Xayitboy Soatovich
Urganch davlat universiteti talabasi

Annotatsiya: Ushbu tezisda jismoniy tarbiya darslarini zamonaviy jismoniy tayyorgarlik 
mashqalari asosida tashkil etish va o‘quvchilarning chaqqonligini oshiruvchi omillar haqida so‘z 
boradi.

Kalit so‘zlar: o‘quvchi, jismoniy sifatlar, chaqqonlik, mashqlar, rivojlanturuvchi, maktab.

Inson bolalikdan turli yo‘nalishdagi harakat malakalarini ongsiz va ongli tarzda bajaradi. Natijada 
shu harakatlar ma’lum jismoniy sifatlar (kuch, tezkorlik, chaqqonlik, chidamkorlik, egiluvchanlik) 
tusida rivojlana boradi. Sekin-asta hayotiy zarur harakat malakalari (yurish, yugurish, sakrash, 
to‘xtash, osilish va h.k.) sayqal topadi. Mutaxassislarning fikricha, asosan shu jismoniy sifatlar 
va hayotiy zarur harakat malakalari, o‘yinlar yordamida yanada samaraliroq rivojlanishi isbotlab 
berilgan. Oilada, maktabgacha tarbiya muassasalarida, turli bosqichdagi ta’lim maskanlarida 
ushbu muammoga har doim ham rejali va ilmiy jihatdan yondoshilmaydi.

Jismoniy mashqlarni to‘g‘ri qo‘llash, ularni bolalar qanday o‘zlashtirayotganligini nazorat qilib 
borish, shu bolalardagi jismoniy sifatlarni, uning qaddi-qomati, jismoniy va funksional taraqqiyoti 
to‘g‘ri yo‘nalishda tarbiyalanib borishiga imkon yaratadi.

Zamonaviy sport amaliyotida yuqori natijalarga erishish sportchining uzoq muddat davomida 
yuqori sifatli va samarali ish qobiliyatini saqlay olish imkoniyati bilan bog‘liqdir.

Har xil sport turlari bo‘yicha o‘tkaziladigan musobaqalar muddati halqaro musobaqalar 
qoidalari bilan belgilanadi. SHu musobaqalar muddatida qaysi sportchi o‘z ish qobiliyatini sifati 
va samaradorligi jihatidan qanchalik uzoq vaqt saqlay olsa yoki uni oshira olish «kuchi»ga ega 
bo‘lsa, unga muvaffaqiyat shunchalik «kulib» boqishi muqarrar. Boshqacha qilib aytganda, ish 
qobiliyatining sifat va samaradorlik darajasini ko‘p yoki kam vaqt davomida saqlanishi umumiy 
va maxsus chidamkorlik sifatlarining turlari (tezkorlik, kuch, tezkor-kuchga bo‘lgan chidamkorlik, 
sakrashga bo‘lgan chidamkorlik, texnik-taktik chidamkorlik va h.k.) qanchalik rivojlanganligi 
bilan belgilanadi.

Maktab yoshidagi bolalarda jismoniy tarbiya jarayonining maqsadi asta-sekinlik bilan ularni 
jismoniy kamolotga erishishi va shu asnoda hayotga, ijodiy mehnatga va vatan mudofaasiga 
tayyorlashni nazarda tutadi. O`quvchilar jismoniy tarbiyasi jarayonida umumiy va xususiy 
vazifalar hal qilinadi. Organizm o`sib borar ekan uning funksional imkoniyatlarini oshib borishi 
ham tabiiy. Oldin egallangan harakat malakalari zahirasi bazasida yangi, keyin egallanishi lozim 
bo‘lgan harakat malakalari uchun poydevor yaratiladi. Bu yoshdagilarda ularning jismoniy 
madaniyat sohasidagi bilimlarni boyitish, sport trenirovkasi asoslari, sportchini o`z-o`zini nazorat 
qilishi qoidalariga o`rgatish maqsadga muvofiq bo‘ladi.

Zamonaviy bazaviy sport turlari shug‘ullanuvchilardan nihoyatda katta kuch, tezkorlik, 
chaqqonlik, chidamkorlik va egiluvchanlik sifatlarini talab qiluvchi sport o‘yinlari turiga 
mansubdir. O‘yinning mohiyati o‘yinchi harakatining turli yo‘nalish va o‘zgaruvchan vaziyatda 
o‘ta tezkor, aniq hamda qisqa vaqt ichida ijro etilishi bilan ta’riflanadi. Bazaviy sport turlarichining 
har bir o‘yin davomida ko‘pdan ko‘p to‘siq qo‘yish, zarba berish va to‘p kiritish uchun sakrashlari, 
yiqilishlar, yugurish, to‘xtash, burilish, egilish va boshqa harakatlarni yuqori tezlikda ijro etilishi 
katta jismoniy kuch, o‘ta chaqqonlik, mustahkam chidamkorlik va ruhiy uyg‘unlikni talab qiladi. 
Binobarin, ushbu yuklama (nagruzka) ta’siri shug‘ullanuvchi organizmining funksional jihatdan 
mukammal shakllangan bo‘lishini taqozo etadi.

Umumta’lim maktablari o‘quvchilari bilan jismoniy tarbiya darslarini tashkil etishda 
umumrivojlantiruvchi hamda chaqqonlikni oshiruvchi mashqlar muhim ahamiyat kasb etadi. 
Haqqonlikni tarbiyalash koordinatsion jihatdan murakkab harakatlarni o‘zlashtirib olish, harakat 
faoliyatini to‘satdan o‘zgargan sharoit talablariga muvofiq ravishda qayta qurish qobiliyatini 
tarbiyalashdan iborat. Bunda muvozanat saqlash, galma-gal zo‘r berish va bo‘shashtirish 
harakatlarini tanlab takomillashtirish muhim ahamiyatga ega. Chaqqonlikni tarbiyalashning asosiy 
yo‘li yangi xilma-xil harakat ko‘nikma va malakalarini o‘rganib olishdir. Bu harakat zaxiralarining 
ortib borishi va harakat analizatorining funksional imkoniyatlariga samarali ta’sir etadi. Yangi 

harakatlarga o‘rgatishning uzluksiz bo‘lishi tavsiya etiladi. Chunki shug‘ullanuvchilar yangi 
harakatlarga muntazam o‘rgatib borilmasa, harakatlarga o‘rganish qobiliyati pasayib ketadi.

Maktab yoshi harakatga o`rgatish uchun eng qulay yoshdir. Xuddi mana shu yillarda bolalar 
yuqori egiluvchanlikga, kuchli va tez nerv qo`zg`olishiga ega bo`ladilar va shunga ko`ra 
harakatlarning shartli reflekslarini engil hosil bo`lishi bilan ajralib turadilar. 14-15 yoshda harakat 
analizatorlarining rivojlanganligi me`yoriga etadi. Maktabni tugallash davriga kelib o`quvchilar 
xilma-xil darajadagi harakat malakalariga ega bo`ladigan. Bu o`z navbatida jismoniy mashqlarni, 
mehnat faoliyatida va ijtimoiy hayotda turmushda, o`zlarining sog`ligini mustahkamlashga, 
jismoniy tayyorgarlikni oshirishga qo`llay oladilar. Harakat o`rgatish shug`ullanuvchini jismoniy 
rivojlanganligi va jismoniy tayyorgarligi hamda jismoniy sifatlarini darajasiga qarab amalga 
oshiriladi.

Foydalanilgan adabiyotlar

1. Alistratov G., Avlaqulov Sh. Jismoniy tayyorgarlik asoslari. T.: 2012. 
2. Normurodov A.N. Jismoniy tarbiya (o‘quv qo‘llanma). T.: 2012.

